
სწრაფი გავრცელებისთვის 

 

10 და 11 ივნისს ილიაუნის თეატრის სცენაზე მიმდინარე სეზონის ბოლო პრემიერა „ჩეხოვი. 
რეპეტიცია“ გაიმართება.  

ანტონ ჩეხოვის მოთხრობებზე რეჟისორმა გაბრიელ გოშაძემ იმუშავა. სპექტაკლში 
მონაწილეობას მხოლოდ ილიას სახელმწიფო უნივერსიტეტის თეატრალური 
ხელოვნების პროგრამის კურსდამთავრებულები მიიღებენ ორ სტუდენტთან ერთად, 
რომლებიც 10 ივნისს დებიუტს ითამაშებენ.  
 
სპექტაკლს ერთგვარი რეპეტიციის ფორმა აქვს - თეატრალური სკოლის სტუდენტებმა 
ჩეხოვის დამოუკიდებლად დადგმა გადაწყვიტეს. ვერ შეეჭიდნენ რა მის პიესებს, 
სამუშაო მასალად მოთხრობები აიღეს და მუშაობას შეუდგნენ. არც ფული აქვთ, არც 
გამოცდილება, მაგრამ მაინც არ ეშვებიან განზრახულს. დამწყები მსახიობების მიერ 
დანახული ჩეხოვის მოთხრობის სევდიანი და ირონიული ღიმილით სავსე სამყარო 
ჩვენს თვალწინ ნელ-ნელა სპექტაკლის კონტურებს შეიძენს. 
 
სპექტაკლი უკვე მიწვეულია საფრანგეთში თეატრალური სკოლების საერთაშორისო 
ფესტივალზე (Le Festival l'Union des écoles de Théâtre), რომელიც 
ორგანიზებულია ლიმუზენის ეროვნული უმაღლესი თეატრალური სკოლის მიერ 
ლიმოჟსა და მის მიმდებარე რეგიონებში. ფესტივალი 13 ივნისიდან 19 ივნისამდე 
გაიმართება. ილიას სახელმწიფო უნივერსიტეტის სტუდენტები და ახალგაზრდა 
მსახიობები სპექტაკლს ორჯერ - 16 და 17 ივნისს ითამაშებენ. გარდა ამისა ისინი 
მონაწილეობას მიიღებენ ფესტივალის ფარგლებში ორგანიზებულ ყველა ღონისძიებაში 
– ტრენინგებში, ვორკშოპებსა და და დანს–თეატრის მასტერკლასში, ასევე ნახევარდღიან 
ახალგაზრდულ შეხვედრაში, რომელიც მიზნად ისახავს ახალგაზრდა მსახიობებს 
შორის დისკუსიის წარმართვას თეატრალური განათლებისა და სკოლების სპეციფიკის 
შესახებ. 
 
ქართველების გარდა ფესტივალში მონაწილეობას მიიღებენ ახალგაზრდა მსახიობები 
კანადიდან, საფრანგეთიდან, შვეიცარიიდან და ა.შ. 

რეჟისორის შესახებ: 
ახალგაზრდა რეჟისორი გაგა გოშაძე უკვე რამდენიმე წელია ილიაუნის თეატრთან აქტიურად 
თანამშრომლობს. 2011 წლიდან ის ილიას სახელმწიფო უნივერსიტეტის თეატრალური 
ხელოვნების პროგრამის ერთ-ერთი წამყვანი პედაგოგია, თეატრში კი მან რიგით მესამე 
სპექტაკლზე იმუშავა. ილიაუნის თეატრში მის მიერ დადგმული „ანტიგონე“ თეატრის 
კრიტიკოსთა საერთაშორისო ასოციაციამ და ქართული თეატრის კვლევის ცენტრმა 2014 წლის 
ერთ-ერთ საუკეთესო სპექტაკლად დაასახელა. მაყურებელი ასევე კარგად იცნობს მის 
სპექტაკლებს „გონზაგოს მკვლელობა“ შოთა რუსთაველის სახელობის სახელმწიფო დრამატულ 
თეატრში და „ბოლო გაჩერება“ - ბათუმის ილია ჭავჭავაძის სახელობის სახელმწიფო დრამატულ 
თეატრში.  
 

ჩეხოვი.რეპეტიცია 

ანტონ  ჩეხოვის მოთხრობების მიხედვით 

1 მოქმედებად  

 
  
რეჟისორი – გაბრიელ გოშაძე 
ტექნიკური რეჟისორი – ელენე გაბისონია 
მუსიკალური აკომპანემენტი – გიორგი ვერულაშვილი 
  
მონაწილეობენ: 
გიორგი ბარათაშვილი  
ზურაბ გაბუნია 
ანდრია  ვაჭრიძე  
სალომე  მიქაძე  
მანანა  ხოსროშვილი  
 
სპექტაკლის ხანგრძლივობა 1 საათი და 20 წუთი 

